ИЗВЕШТАЈ

Од Јованова-Митковска Снежана, учесник на  Округла маса за промоција на упатства, насоки за едукаторите во надминување на нетолеранцијата против Муслиманите, реализирана во Виена  на 06.09.2012 година. На оваа округла маса зедоа учество претставници од повеќе  земји, универзитетски професори, претставници на НВО, претставници на УНЕСКО, ОБСЕ,  ОДИХР.
Активностите се реалиизираа низ три сесии, и тоа:
Сесија 1 Улогата на образованието во промовирање на  толеранција и взаемно почитување и разбирање за општествата во транзиција.
Беше истакната клучната улога која ја има образованието во борбата против дискриминацијата и нетолеранцијата како и улогата на образованието како промотор за толеранција и меѓусебна соработка. 
Посебно е истакната улогата која  ја има наставникот, кој е на првата линија на одбрана од нетолеранција и дискриминација, 

Промовирано беше и упатство и под истоимениот наслов, во чија изработка активно учество земаат претставници на ОБСЕ / ОДИХР, УНЕСКО и Советот на Европа,  кое може да  игра централна улога во обликувањето на однесувањето и ставовите на младите луѓе. Во него се истакнати клучни насоки кои се однесуваат на  прифаќање и почитување на богатата разновидност на култури  воопшто во светот во кој живееме. Во него се истакнати  и нагласени еднаквите права и слободи на сите ученици, без разлика на нивната религиска, етничка припадност и полот. Истото претставува  и треба да се користи како значајна алатка во борбата против дискриминацијата, нетолеранцијата.

Сесија 2  - размена на искуства: Пристапи кон борбата против нетолеранцијата кон  муслиманите преку образованието
Сесија во која активно учество зедоа претставници од повеќе земји. Се истакнаа најразлични пристапи кои можат да се применат во борбата против дискриминацијата, нетолеранцијата млтикултирализмот, почитување на правата на сите, взаемен респект и соработка, почитување и прифаќање на различноста. Се споделија искуства кои се однесувааа на  активностите кои се превземаат во високото образование за надминување на појавата нетолеранција, дискриминација;  структурата на образовните програми посебно образовните програми за едукација на наставен кадар и постоењето на наставни предмети, кои подразбираат имплементација на наставни активности со кои се дава свој придонес во борбата против нетолеранцијата. 


Сесија 3 - Имплементација на Упатствата - Следни чекори
Беше истакната потребата за разгледување на повеќе конкретни стратегии кои се однесуваат на интеграција на упатството во специфичните образовни системи.
 1) Постојната група на експерти да раговара за следните понатамошни чекори и оперативни прашања поврзани со упатството,
2) Превод на упатството на повеќе различни јазици;

3) Организирање на регионални конференции со луѓе од практиката, кои работат во училиштата на надминување на постојните проблеми со дискриминација

4 ) Прилагодување на Упатството во согласно со карактреристиките и потребите на конкретен образовен систем и со постојните услови и прилики на земјата во која може да се користи.

